
 
 

VENDIM  

 

Data e miratimit: 11 maj 2012 

 

 

Lëndët me nr. 79/10 dhe 80/10 

 

Zorica BOJKOVIÇ dhe Dejan BOJKOVIÇ 

 

Kundër  

 

UNMIK-ut   

  

 

Paneli Këshillëdhënës për të Drejtat e Njeriut, i mbledhur më 11 maj 2012, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

Z. Andrey ANTONOV, Zyrtar ekzekutiv  

 

Pas shqyrtimit të ankesë së sipërpërmendur, të paraqitur në pajtim me nenin 1.2 të Rregullores së 

UNMIK-ut nr. 2006/12 të datës 23 mars 2006 mbi themelimin e Panelit Këshillëdhënës për të 

Drejtat e Njeriut, 

 

Pas diskutimeve vendosi si në vijim: 

 

I. PROCEDURA PRANË PANELIT 

 

 

 

1. Ankesat e znj. Zorica Bojkoviç (lënda nr. 79/10) dhe z. Dejan Bojkoviç (lënda nr. 80/10) u 

paraqitën më 31 mars 2010 dhe u regjistruan më 1 prill 2010.  

II. FAKTET  

 

2. Ankuesit janë ish banorë të Kosovës, të cilët aktualisht banojnë në Serbi. Ata theksojnë se më 

24 qershor 1999 ata duhej të largoheshin nga Kosova për shkaqe sigurie. Pas largimit të tyre, 

ata më nuk kishin mundësi të vazhdojnë të punojnë në ndërmarrjen shoqërore “AMK 

Mladost” në Podujevë (AMK Mladost), ku ata ishin të punësuar. Ata po ashtu theksojnë se 

që nga ajo kohë ata nuk kanë marrë asnjë kompensim nga ndërmarrja. 

 

3. Më 27 shkurt 2006, që të dy ankuesit parashtruan kërkesë në Agjencinë Kosovare të 

Mirëbesimit (AKM) duke kërkuar që të përfshihen në listën e punëtorëve që konsiderohej se 

kishin të drejtë të marrin 20% të fitimeve nga privatizimi, dhe njëkohësisht kërkonin edhe 

pagat e papaguara. Kërkesa e znj. Bojkoviç ishte regjistruar nga departamenti ligjor i AKM-

së më 19 shtator 2007, dhe kërkesa e z. Bojkoviç më 4 korrik 2007. Ankuesit pohojnë se ata 

nuk kanë marrë asnjë përgjigje nga AKM-ja për këtë çështje. 

 

4. Në një shkresë të datës 4 maj 2012, Agjencia Kosovare e Privatizimit (AKP), pasardhëse e 

interesit të AKM-së, e informoi Panelin se AMK Mladost nuk ishte privatizuar akoma, dhe se 

lista e punëtorëve me të drejtë në 20 % të fitimeve nuk ishte përfunduar ende. 

 

 

III. ANKESAT  

 

5. Ankuesit ankohen për faktin se ata de facto ishin shkarkuar nga vendi i tyre i punës, dhe që 

atëherë janë lënë pa të ardhura. Përveç kësaj, ata ankohen për mosmarrjen e veprimeve nga  

AKM-ja lidhur me kërkesën e tyre për një pjesë të fitimeve nga privatizimi i ndërmarrjes 

AMK Mladost. 

 

6. Ata në përgjithësi thirren në Deklaratën Universale të të Drejtave të Njeriut dhe në 

Konventën Ndërkombëtare për të drejtat Ekonomike, Sociale dhe Kulturore. Paneli mendon 

se ankuesit mund të konsiderohen se thirren në shkelje të së drejtës së tyre në pronë, të  

garantuar me nenin 1 të Protokollit nr. 1 të Konventës Evropiane për të Drejtat e Njeriut 

(KEDNJ).  

 

 

IV. BASHKIMI I ANKESAVE  

 

7. Në pajtim me Rregullën 20 të Rregullores së vet të punës, Paneli vendosi të bashkojë dy 

ankesat.  

 

 

V. LIGJI 

 

8. Para se të shqyrtohet rasti për bazueshmërinë e tij, Paneli së pari duhet të vendosë nëse do ta 

pranojë rastin, duke marrë parasysh kriteret për pranim të përcaktuara në nenet 1, 2 dhe 3 të 

Rregullores së UNMIK-ut nr. 2006/12. 

A. Ankesat sa i përket shkarkimit de facto nga vendi i punës dhe humbja e të 

ardhurave  

 

9. Paneli përkujton se, sipas nenit 2 të Rregullores së UNMIK-ut nr. 2006/12, ai ka juridiksion 

vetëm për “ankesat që kanë të bëjnë me pohimin për shkelje të të drejtave të njeriut që kishin 

ndodhur jo më herët se 23 prill 2005 apo që burojnë nga faktet që janë paraqitur para kësaj 

date, kur faktet e tilla paraqesin shkelje të vazhdueshme të të drejtave të njeriut”. 

 

10. Paneli konsideron se shkarkimi i ankuesve nga vendet e tyre të punës ishte akt i 

atypëratyshëm që nuk paraqet situata të mundshme të vazhdimësisë (shih Gjykata Evropiane 

e të Drejtave të Njeriut, Jovanoviç, nr. 59109/00, vendim i 28 shkurtit 2002; Paneli 

Këshillëdhënës për të Drejtat e Njeriut, Novokmet, nr. 51/10, vendim i 13 prillit 2011, §§ 5-

8). 

 

11. Paneli thekson se shkarkimi de facto kishte ndodhur në vitin 1999. Për rrjedhojë, kjo pjesë e 

ankesës është jashtë juridiksionit kohor të Panelit (ratione temporis).  

 

B. Ankesat lidhur me pjesën nga fitimet e privatizimit  

 

12. Sa u përket ankesave për pjesën e fitimeve nga privatizimi i ndërmarrjes AMK Mladost, 

Paneli thekson se privatizimi i ndërmarrjes dhe përpilimi i listës së punëtorëve që kanë të 

drejtë të marrin pjesë të fitimeve nga privatizimi, akoma është duke u trajtuar nga AKP. 

 

13. Paneli konsideron se, meqë procesi i privatizimit është akoma duke vazhduar, ankuesve nuk 

u është mohuar e drejta e tyre e pohuar në pronë, e garantuar me nenin 1 të Protokollit nr. 1 të 

KEDNJ. 

 

14. Prandaj, Paneli konkludon se kjo pjesë e ankesave është e pabazuar në shikim të parë në 

kuptim të nenit 3.3 të Rregullores së UNMIK-ut nr. 2006/12. 

 

 

PËR KËTO ARSYE,  

 

Paneli unanimisht, 

 

 

E SHPALL ANKESËN TË PAPRANUESHME.  

 

 

 

 

Andrey ANTONOV        Marek NOWICKI 

Zyrtar ekzekutiv         Kryetar   

